
Shivabhaktyartha Prarthana

ಶಿವಭಕ್ತ್ಯಾರ್ಥ ಪ್ರಾರ್ಥನಾ

ಭೋಗಾಂಗಾನಿ ವಿನಶ್ವರಾಣಿ ಭಗವನ್ ಪ್ರಾಜ್ಯಾನಿ ರಾಜ್ಯಾನ್ಯಪಿ
ಶ್ರೀಮೃತ್ಯುಂಜಯ ಸರ್ವಥಾಪಿ ನಿಧಯಃ ಸಾಪಾಯಶಂಕಾಶ್ರಯಾಃ .
ಶಂಕಾತಂಕನಿವಾರಕಂ ನಿರಧಿಕಂ ಕಾಲಾಂತಕಂ ಕೇವಲಂ
ತ್ವಾಂ ಮನ್ಯೇ ತತ ಏವ ಸಾ ತ್ವಯಿ ಸದಾ ಭಕ್ತಿಮಮಾಸ್ತು ಸ್ಥಿರಾ .. 1..

ಗೋಕ್ಷೀರೇ ಮಧುಶರ್ಕರಾದಿಮಧುರದ್ರವ್ಯೇಷು ಜಿಹ್ವಾ ಯಥಾ
ಲೋಲಾ ತದ್ವದುಮಾಪತೇ ಶಿವಮಹಾದೇವೇತಿ ನಾಮಾಮೃತೇ .

ಲೀಲಾ ಸಂತತಮಸ್ತು ಚಿತ್ತಮಪಿಮೇ ತ್ವತ್ಪಾದಪದ್ಮೇ ಮುದಾ
ಭೃಂಗತ್ವಂ ಸಮುಪೇತ್ಯ ತಿಷ್ಟತು ವರಃ ಸೋಽಯಂ ವರಾಣಾಂ ವರಃ .. 2..
ಪ್ರಾಪ್ಯ ಪ್ರೋಷಿತಭರ್ತೃಕೇವ ರಮಣಂ ಭಾಜು ಯಥಾ ಪದ್ಮಿನೀ
ಶೀತಾಂ ಕುಮುದಂ ಸುಧಾಮಿವ ನರೋ ರಾಜ್ಯಾನಿ ರಾಜಾಧಮಃ .
ಸುಶ್ರೋತ್ರಂ ಬಧಿರೋಽನ್ಧಕಃ ಸುನಯನಂ ಪಂಗುಃ ಪದಕ್ಷೇಪಣಂ
ವಾಣೀಂ ಮೂಕ ಇವಾಂತಕಾಂತಕ ಪದಂ ಪುಷ್ಟಂ ಪ್ರಹೃಷ್ಟಂ ಪುನಃ .. 3..
ಪ್ರಾಪ್ಯೇವೋಷರಭೂತಲೇ ಜಲಮತಿಶ್ರಾಂತೋ ವಸಂತಂ ಪಿಕೋ
ವಂಧ್ಯಾ ಪುತ್ರಮಘಕ್ಷಯಂಮುನಿಜನಶ್ಚಂದ್ರಂ ಚಕೇರಾಂಗನಾ .

ಮೇಘಂ ಚಾತಕಬಾಲಕಃ ಶಿವಪುರೀಂ ವಿಶ್ವೇಶ್ವರಾರಾಧಕಃ
ಪ್ರಾಪ್ಯಾನಂದಮಮಂದಮಿಂದುಮುಕುಟಂ ಮನ್ಮಾನಸಂ ಲಾಲಸಂ .. 4..

ಮಚ್ಚಿತ್ತಂ ಮಕರಂದಪಾನನಿರತೋ ಭೃಂಗೋ ಮರಂದಂಯಥಾ
ಕಾಮೀ ಸುಂದರಕಾಮಿನೀಮಿವ ಧನಂ ನಿಃಸ್ವೋಃ ಯಥಾ ಬಾಲಕಃ .
ಸ್ತನ್ಯಂ ಮೇಧಮಿವಾಂಕುರಃ ಶಿವ ತಥಾ ತ್ವನ್ನಾಮಸಂಕೀತನಂ
ಲಬ್ಧ್ವಾ ತುಷ್ಯತು ಪುಷ್ಟಮಸ್ತು ಸತತಂ ಯಾಚೇ ನ ಚಾನ್ಯಾನ್ ವರಾನ್ .. 5..

ಶಂಭೋ ತ್ವಚ್ಚರಣಾರವಿಂದಮಧುನಾ ದಷ್ಟಂ ಪುನರ್ಮೇ ಕದಾ
ದೇಯಂ ದಶನಮಿಂದುಶೇಖರ ದಯಾಸಿಂಧೋ ಯದಾ ನೇಕ್ಷಿತಂ .

ತ್ವತ್ಪಾದಾಂಬುಜಮಾದರೇಣ ನ ತದಾ ಗ್ರಾಹ್ಯಂ ಜಲಂ ವಾ ಕಥಂ
ಮಾಮಾಜ್ಞಾಪಯ ದರ್ಶನಾಯ ಭಗವನ್ ಸಾಯಂ ಪ್ರಗೇ ವಾ ಪ್ರಭೋ .. 6..

ಏತಸ್ಮಾದಧಿಕೋ ವರದ ಮೇ ನಾಪೇಕ್ಷಿತಃ ಸರ್ವಥಾ
ಶರ್ವೋಽಯಂ ಶಪಥಃ ಶಿವಾಚರಣಯೋಃ ತ್ವತ್ಪಾದಪದ್ಮೇಽಪಿ ಮೇ .

ಶಿವಭಕ್ತ್ಯಾರ್ಥ ಪ್ರಾರ್ಥನಾ

ಅನ್ಯತ್ ಕಿಂ ಮದಪೇಕ್ಷಿತಂ ಶಿವಪದಾಂಭೋಜೇ ಭಜೇ ಸಂತತಂ
ತನ್ಮಾತ್ರ ಮದಪೇಕ್ಷಿತಂ ಹೃದಯಮಪ್ಯತ್ರಾನ್ವಹಂ ಸಾದರಂ .. 7..

..ಇತಿ ಶಿವರಹಸ್ಯಾಂತರ್ಗತೇ ಶಿವಭಕ್ತ್ಯಾರ್ಥ ಪ್ರಾರ್ಥನಾ ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ .ಹರಾಖ್ಯಃ ತೃತೀಯಾಂಶಃ .ಪೂರ್ವಾರ್ಧಂ .ಅಧ್ಯಾಯಃ 21. 20-
26 ..

- .. shrIshivarahasyam . harAkhyaH tRRitIyAMshaH . pUrvArdham . adhyAyaH 21. 20-26

